1. [bookmark: _GoBack]Yoluxucu xəstəliklərin intensiv terapiyası

İnfeksion müalicə-diaqnostika şöbəsinin aşağıdakı struktur bölmələri vardır:
 1) bokslu qəbul şöbəsi;
 2) bir növ infeksiyalı xəstələrin hospitalizasiyası üçün ixtisaslaşdırılmış şöbələr; 
3) bokslu (diaqnostik) şöbə; bunun tərkibində xüsusi təhlükəli infeksiyalı xəstələrin qəbulu üçün hazırlanmış bokslar olur; 
4) intensiv terapiya və reanimasiya şöbəsi; 
5) cərrahlıq şöbəsi; 
6) klinik, bakterioloji, seroloji, virusoloji, biokimyəvi laboratoriyalar;
 8) mərkəzi sterilizasiya şöbəsi.
İntensiv terapiya və reanimasiya. İnfeksion xəstəliklərin xeyli ağır, ildırımvari formaları, kritik vəziyyətləri və sepsis, pnevmoniya, endomiokardit, ensefalit kimi ikincili iltihab ağırlaşmalarını müalicə etmək üçün infeksion şöbələrdə intensiv terapiya palataları, infeksion xəstəxanalarda isə intensiv terapiya və reanimasiya şöbəsi yaradılır. Onların əsas funksiyası intensiv terapiya tədbirləri və müvafiq aparatların köməyi ilə həyati vacib orqanların fəaliyyətini bərpa etməkdir. Xəstə gün ərzində fasiləsiz olaraq müşahidəyə götürülür, monitor qurğular və aparatlar vasitəsilə onun nəbzi, tənəffüsü, arterial, venoz təzyiqi, EKQ, EEQ göstəriciləri qeyd edilir, daimi katetrin köməyi ilə böyrəyin fəaliyyəti izlənilir. Şöbənin nəznində yaradılan laboratoriyada adi və ekspres müayinə üsullarını tətbiq etməklə laxtalanma faktorları, qanın turşu-qələvi, su-elektrolit balansı, şəkərin səviyyəsi gün ərzində təkrarən təyin olunur və onların korreksiyası aparılır. Lazım gəldikdə infeksion xəstə digər mütəxəssislər tərəfindən məsləhət olunur.
İntensiv terapiya tədbirləri etioloji və patogenetik olur. Etiotrop tədbirlərə infeksion xəstələrin - antibiotiklər, antitoksin zərdablar, immunoqlobulinlərlə spesifik müalicələri aiddir. İnfeksion xəstəliklərin patogenetik terapiya tədbirlərinə infuzion və kortikosteroidoterapiya, ağciyərlərin süni ventilyasiyası, hiperbarik oksigenləşdirmə, süni hipotermiya, ekstrakorporal hemo və limfosorbsiya, qaraciyər kəsiklərindon perfuziya, qandəyişmə, qarın boşluğu hemodializi, «süni böyrək» aparatı ilə qanın təmizlənməsi aiddir.
